
	1.
	Անհրաժեշտությունը

	 
	Նախագիծը մշակվել է ՀՀ Ազգային Ժողովի կողմից 23/12/2023թ. ընդունված «Արտաքին հետախուզական գործունեության և արտաքին հետախուզության ծառայության մասին» օրենքով ստեղծված արտաքին հետախուզության ծառայության բնականոն գործունեությունն ապահովելու նպատակով և այն  միտված է ապահովելու ծառայության գործունեության անվտանգությունը՝ կիրառվող մեթոդները, ձևերն ու միջոցները պաշտպանելու եղանակով։

	2.
	Ընթացիկ իրավիճակը և խնդիրները

	 
	 
ՀՀ Ազգային Ժողովի կողմից 23/12/2023թ. ընդունված «Արտաքին հետախուզական գործունեության և արտաքին հետախուզության ծառայության մասին» օրենքով ստեղծվել է Արտաքին հետախուզության ծառայությունը, որը վերոնշյալ օրենքով և այլ իրավական ակտերով սահմանված կարգով իրականացնելու է հետախուզական գործունեություն, որպիսի գործունեության տեսակը իրենից ենթադրում է առավելապես գաղտնի միջոցառումների և գործողությունների իրականացում։ Նման պայմաններում անհրաժեշտություն է առաջացել փոփոփոխություններ կատարելու ՀՀ կառավարության 04/05/2017թ. N 526-Ն որոշմամբ հաստատված կարգում:
Փոփոխությունները բովանդակային առումով վերաբերում են Արտաքին հետախուզության ծառայության կարիքների համար գնվելիք` պետական գաղտնիք պարունակող և 70 մլն ՀՀ դրամը գերազանցող, ինչպես նաև մինչև 70 մլն դրամ նախահաշվային արժեք ունեցող շինարարական ծրագրերի՝ ներառյալ դրանց իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումների՝ Արտաքին հետախուզության ծառայության կողմից իրականացվելուն։ Հարկ է նշել, որ  ՀՀ կառավարության 04/05/2017թ. N 526-Ն որոշմամբ հաստատված կարգում նման հնարավորություն արդեն իսկ վերապահված է ՀՀ Ազգային անվտանգության ծառայությանը և ՀՀ Պաշտպանության նախարարությանը՝ պայմանավորված վերջիններիս կողմից ի թիվս այլնի հետախուզական գործունեություն իրականացնելու փաստով։
 

	3.
	Տվյալ բնագավառում իրականացվող քաղաքականությունը

	 
	Գործող կարգավորումների համապատասխանեցում «Արտաքին հետախուզական գործունեության և արտաքին հետախուզության ծառայության մասին» օրենքով ստեղծված Արտաքին հետախուզության ծառայության կարիքներին և ծառայության բնականոն գործունեության ապահովմանը։

	4.
	Կարգավորման նպատակը և բնույթը

	 
	Նախագծի ընդունմամբ ՀՀ կառավարության 04.05.2017թ. թիվ 526-Ն որոշմամբ հաստատված կարգով Արտաքին հետախուզության ծառայությանը հնարավորություն կտրվի ՀՀ ազգային անվտանգության ծառայության և ՀՀ պաշտպանության նախարարության օրինակով  պետական գաղտնիք պարունակող, ինչպես նաև մինչև 70 մլն դրամ նախահաշվային արժեք ունեցող շինարարական ծրագրերի՝ ներառյալ դրանց իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացնել ինքնուրույն, որը միտված է ապահովելու Ծառայության գործունեության անվտանգությունը, կիրառվող մեթոդները, ձևերն ու միջոցները պաշտպանելու եղանակով։

	5.
	Նախագծի մշակման գործընթացում ներգրավված ինստիտուտները և անձիք

	 
	Նախագիծը մշակվել է ՀՀ Արտաքին հետախուզության ծառայության կողմից:

	6.
	Ակնկալվող արդյունքը

	 
	Ապահովել Արտաքին հետախուզության ծառայության բնականոն գործունեությունը:

	7․
	Տեղեկատվություն նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին

	 
	Նախագծի ընդունմամբ այլ իրավական ակտերի ընդունման անհրաժեշտություն չի առաջանում:

	8․
	Տեղեկատվություն՝ լրացուցիչ ֆինանսական միջոցների անհրաժեշտության և պետական կամ տեղական ինքնակառավարման մարմնի բյուջեի եկամուտներում և ծախսերում սպասվելիք փոփոխությունների մասին

	 
	Նախագծի ընդունմամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:

	9
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
 

	 
	Նախագիծը բխում է ՀՀ Կառավարության 2021-2026 թվականների ծրագրի «Անվտանգություն և արտաքին քաղաքականություն» մաս 1֊ում նշված Արտաքին հետախուզության ծառայության ստեղծման վերաբերյալ դրույթից։




